УСЛОВИ ЗА ДОБИВАЊЕ СТИПЕНДИЈА

Кандидатот за доделување на средствата треба да ги исполнува следниве услови:

· да е државјанин на Република Македонија;

· да поседува универзитетска диплома за завршено соодветно високо образование и уверение за положени испити, или да е во завршна година од студиите, под услов истите да ги заврши најдоцна до 31.07.2010 година.  Предност им се дава на кандидатите со висок просечен успех на студиите. 

· да потврди дека одлично го владее англискиот јазик (TOEFL, IELTS, или друг релевантен доказ дека ги завршил своите додипломски студии на англиски јазик надвор од државата, или, пак, долгогодишно го користел странскиот јазик по основ на привремено жителство или подолг престој  во одредена странска држава и други релевантни фактори за познавање на јазикот).  Познавањето на други странски јазици од земјите членки на ЕУ ќе се смета за предност.

· да потврди дека започнал постапка за запишување на постдипломски студии кои траат една академска година (до 12 месеци) на високообразовна институција во странство со соодветна програма на постдипломски студии од областите наведени во член 2 од оваа Одлука.

Нема да бидат разгледувани пријавите на кандидатите кои:

· доставиле непотполна документација; 

· доставиле пријава по истекот на крајниот рок за пријавување на конкурсот;

· веќе се во тек со постдипломски студии од областа на ЕУ во странство;

· се пред завршување на постдипломски студии или штотуку ги завршиле своите постдипломски студии од областа на ЕУ во странство;

· кои веќе завршиле едни постдипломски студии и бараат стипендија за втори постдипломски студии;

· започнале постапка за запишување или се запишале на постдипломски студии од областа на ЕУ во странство, кои траат подолго од 12 месеци.

На конкурсот се поттикнуваат да се јават лица коишто се веќе вработени во државната администрација, но тоа нема да се смета за предност.
Пријавата за овој конкурс треба да ги содржи следните документи во електронска форма:

· пополнет образец за пријавување на конкурсот за доделување на стипендии за постдипломски студии од областа на ЕУ; 

· биографија на македонски и на англиски јазик (ЕУ формат); 

· линк до програмата на постдипломските студии - доколку нема линк или пак програмата не е опишана на интернет, список на предметите од кои се состои програмата; 

· потврда дека одлично го владее англискиот јазик (TOEFL, IELTS, или друг релевантен доказ дека ги завршил своите додипломски студии на англиски јазик надвор од државата, или, пак, долгогодишно го користел странскиот јазик по основ на привремено жителство или подолг престој  во одредена странска држава и други релевантни фактори за познавање на јазикот). 

· универзитетска диплома за завршено за завршено соодветно високо образование и уверение за положени испити, а доколку е во завршна година од студиите, уверение за положени испити.    

· потврда/комуникација за прием на документите, односно аплицирање на постдипломски студии за ЕУ/ЕИ на високообразовна институција во странство 

· писмо со коешто се образложуваат мотивите за конкурирање, на македонски и на англиски јазик.

